К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Энергия видзтӧм йылысь да энергетическӧй окталун кыпӧдӧм йылысь оланпастэчас корӧмъясӧ кутчысьӧм бӧрся дінмуын канму контроль (дӧзьӧр) збыльмӧдан пӧрадок вынсьӧдӧм йылысь” Коми Республикаса Веськӧдлан котырлӧн 2012 во кӧч тӧлысь 26 лунся 405 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис: 
1. Пыртны “Энергия видзтӧм йылысь да энергетическӧй окталун кыпӧдӧм йылысь оланпастэчас корӧмъясӧ кутчысьӧм бӧрся дінмуын канму контроль (дӧзьӧр) збыльмӧдан пӧрадок вынсьӧдӧм йылысь” Коми Республикаса Веськӧдлан котырлӧн 2012 во кӧч тӧлысь 26 лунся 405 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс вежысь – 
Коми Республикаса сьӧм овмӧс министр


                    Г. Рубцова
Сыктывкар 
2020 вося моз тӧлысь 27 лун 
431 №
Коми Республикаса Веськӧдлан котырлӧн
2020 во моз тӧлысь 27 лунся 431 №-а шуӧм дорӧ
СОДТӦД
“Энергия видзтӧм йылысь да энергетическӧй окталун
кыпӧдӧм йылысь оланпастэчас корӧмъясӧ кутчысьӧм бӧрся дінмуын
канму контроль (дӧзьӧр) збыльмӧдан пӧрадок вынсьӧдӧм йылысь”
Коми Республикаса Веськӧдлан котырлӧн 2012 во
кӧч тӧлысь 26 лунся 405 №-а шуӧмӧ пыртӧм
ВЕЖСЬӦМЪЯС
“Энергия видзтӧм йылысь да энергетическӧй окталун кыпӧдӧм йылысь оланпастэчас корӧмъясӧ кутчысьӧм бӧрся дінмуын канму контроль (дӧзьӧр) збыльмӧдан пӧрадок вынсьӧдӧм йылысь” Коми Республикаса Веськӧдлан котырлӧн 2012 во кӧч тӧлысь 26 лунся 405 №-а шуӧмын:
Энергия видзтӧм йылысь да энергетическӧй окталун кыпӧдӧм йылысь оланпастэчас корӧмъясӧ кутчысьӧм бӧрся дінмуын канму контроль (дӧзьӧр) збыльмӧдан пӧрадокын, мый вынсьӧдӧма шуӧмӧн (содтӧд), (водзӧ – Пӧрадок):
1. Содтыны татшӧм сюрӧса 4.1 - 4.5 пунктъяс:
“4.1. Дінмуын канму контроль (дӧзьӧр) котыртігӧн да збыльмӧдігӧн риск вылӧ веськӧдӧм уджаланногӧн вӧдитчӧм могысь организацияяслысь, асшӧр уджалысьяслысь да (либӧ) наӧн вӧдитчан производственнӧй объектъяслысь уджсӧ колӧ пыртны урчитӧм риск категорияӧ Юридическӧй кывкутысьяслысь да асшӧр уджалысьяслысь да (либӧ) наӧн вӧдитчан производственнӧй объектъяслысь уджсӧ урчитӧм риск категорияӧ либӧ ӧпасносьт серти урчитӧм классӧ (категорияӧ) пыртан правилӧяс серти, кутшӧмъясӧс вынсьӧдӧма “Канму контрольлысь (дӧзьӧрлысь) торъя сикасъяс котыртігӧн риск вылӧ веськӧдӧм уджаланногӧн вӧдитчӧм да Россия Федерацияса Веськӧдлан котырлӧн ӧткымын актӧ вежсьӧмъяс пыртӧм йылысь” Россия Федерацияса Веськӧдлан котырлӧн 2016 во моз тӧлысь 17 лунся 806 №-а шуӧмӧн (водзӧ – 806 №-а Шуӧм).
Организацияяслысь, асшӧр уджалысьяслысь уджсӧ пыртӧны урчитӧм риск категорияӧ энергия видзтӧм йылысь да энергетическӧй окталун кыпӧдӧм йылысь оланпастэчас корӧмъясӧ кутчысьӧм бӧрся  дінмуын канму контроль (дӧзьӧр) котыртігӧн юридическӧй кывкутысьяслысь, асшӧр уджалысьяслысь уджсӧ урчитӧм риск категорияӧ пыртан муртӧсъяс подув вылын тайӧ Пӧрадок дорӧ содтӧд серти.
4.2. Организацияӧн, асшӧр уджалысьӧн быть колана корӧмъясӧ лоны вермана кутчысьтӧмлунсӧ донъялігӧн анализируйтӧны организация, асшӧр уджалысь серти водзджык нуӧдӧм прӧверкаяслӧн бӧртасъяс да быть колана корӧмъяс торкалӧмысь индӧм административнӧй мыждӧмъяс йылысь юӧр, кутшӧмӧн вӧдитчӧ контроль (дӧзьӧр) нуӧдысь орган.
Сэк, кор эмӧсь муртӧсъяс, кутшӧмъяс сетӧны позянлун пыртны организациялысь, асшӧр уджалысьлысь уджсӧ уна сикас риск категорияӧ, вӧдитчӧны муртӧсъясӧн, кутшӧмъяс серти организациялысь, асшӧр уджалысьлысь уджсӧ пыртӧны ыджыдджык риск категорияӧ.
Организацияяслысь, асшӧр уджалысьяслысь уджсӧ урчитӧм риск категорияӧ пыртӧмыс оформитсьӧ контроль (дӧзьӧр) нуӧдысь органлӧн тшӧктӧдӧн, кутшӧмӧс примитӧны планӧвӧй прӧверкаяс нуӧдан во водзын мунысь волӧн моз тӧлысь 31 лунысь оз сёрджык.
Сэк, кор организацияӧн, асшӧр уджалысьясӧн збыльмӧдан уджсӧ урчитӧм риск категорияӧ пыртӧм йылысь помшуӧмыс абу, организациялысь, асшӧр уджалысьлысь уджсӧ лыддьӧны ичӧт риск категорияӧ пыртӧмаӧн.
4.3. Контроль (дӧзьӧр) нуӧдысь орган нуӧдӧ организацияяслысь, асшӧр уджалысьяслысь лыддьӧг, кодъяслӧн уджлы сетӧма риск категорияяс (водзӧ – лыддьӧг).
Лыддьӧгӧ пыртӧны организацияӧн, асшӧр уджалысьясӧн збыльмӧдан уджсӧ лӧсялана риск категорияясӧ пыртӧм йылысь контроль (дӧзьӧр) нуӧдысь органлӧн тшӧктӧд подув вылын индӧм тшӧктӧдсӧ примитан лунсянь 3 уджалан лун чӧжӧн.
Лыддьӧгӧ пыртӧма татшӧм юӧр:
а) организациялӧн, асшӧр уджалысьлӧн, кодъяслы сетӧма риск категория, тыр ним;
б) канмусянь пасъян медшӧр номер;
в) вот мынтысьлӧн пас;
г) организациялӧн меститчанін;
д) риск категория вылӧ индӧд, организациялысь, асшӧр уджалысьлысь уджсӧ риск категорияӧ пыртӧм йылысь помшуӧмлӧн реквизитъяс, а сідзжӧ тӧдмӧгъяс, кутшӧмъяс подув вылын вӧлі примитӧма индӧм помшуӧмсӧ.
4.4. Организацияяс, асшӧр уджалысьяс вермӧны сетны контроль (дӧзьӧр) нуӧдысь органӧ налы водзынджык сетӧм риск категориясӧ вежӧм йылысь заявление 806 №-а Шуӧмӧн урчитӧм пӧрадокын.
4.5. Организацияяс, асшӧр уджалысьяс серти планӧвӧй прӧверкаяссӧ нуӧдӧны сетӧм риск категориякӧд йитӧдын 806 №-а Шуӧмӧн урчитӧм тшӧкыдлунӧн.”.
2. Пӧрадокӧ содтыны татшӧм сюрӧса содтӧд:
“Энергия видзтӧм йылысь 
да энергетическӧй окталун 
кыпӧдӧм йылысь оланпастэчас 
корӧмъясӧ кутчысьӧм бӧрся 
дінмуын канму контроль (дӧзьӧр) 
збыльмӧдан пӧрадок дорӧ
СОДТӦД
Энергия видзтӧм йылысь да энергетическӧй окталун 
кыпӧдӧм йылысь оланпастэчас корӧмъясӧ кутчысьӧм бӧрся
дінмуын канму контроль (дӧзьӧр) котыртігӧн
юридическӧй кывкутысьяслысь, асшӧр уджалысьяслысь
уджсӧ урчитӧм риск категорияӧ пыртан 
МУРТӦСЪЯС
1. Энергия видзтӧм йылысь да энергетическӧй окталун кыпӧдӧм йылысь оланпастэчас корӧмъясӧ кутчысьӧм бӧрся дінмуын канму контроль (дӧзьӧр) котыртігӧн юридическӧй кывкутысьяслысь да асшӧр уджалысьяслысь уджсӧ пыртӧны урчитӧм риск категорияӧ энергия видзтан да энергетическӧй окталун кыпӧдан, наӧ лоны вермана кутчысьтӧмлунсӧ донъялан юкӧнын Россия Федерацияса оланпастэчас корӧмъясӧ вермана кутчысьтӧмлун вӧсна лоны вермана лёкторъяслысь сьӧкыдлунсӧ тӧд вылӧ босьтӧмӧн.
2. Юридическӧй кывкутысьяслысь да асшӧр уджалысьяслысь уджсӧ пыртӧны татшӧм риск категорияӧ:
	Риск категория
	Риск муртӧсъяс

	Шӧр риск
	Риск категория сетӧм (вежӧм) йылысь помшуӧм примитан волӧн лӧддза-номъя тӧлысь 30 лун вылӧ бӧръя во чӧжӧн юридическӧй кывкутысьлы, сылӧн чина йӧзлы, асшӧр уджалысьлы административнӧй инӧд торкалӧмысь, кутшӧмӧс урчитӧма Административнӧй инӧд торкалӧмъяс йылысь Россия Федерацияса кодекслӧн 9.16 статьяса 10 юкӧнӧн, административнӧй мыждӧм индӧм йылысь оланпас серти ӧтиысь унджык вынсялӧм шуӧм примитӧм

	Шӧркодь
риск
	Риск категория сетӧм (вежӧм) йылысь помшуӧм примитан волӧн лӧддза-номъя тӧлысь 30 лун вылӧ бӧръя во чӧжӧн юридическӧй кывкутысьлы, сылӧн чина йӧзлы, асшӧр уджалысьлы административнӧй инӧд торкалӧмысь, кутшӧмӧс урчитӧма Административнӧй инӧд торкалӧмъяс йылысь Россия Федерацияса кодекслӧн 9.16 статьяса 10 юкӧнӧн, административнӧй мыждӧм индӧм йылысь оланпас серти ӧти вынсялӧм шуӧм примитӧм

	Ичӧт риск
	Риск категория сетӧм (вежӧм) йылысь помшуӧм примитан волӧн лӧддза-номъя тӧлысь 30 лун вылӧ бӧръя во чӧжӧн юридическӧй кывкутысьлы, сылӧн чина йӧзлы, асшӧр уджалысьлы административнӧй инӧд торкалӧмысь, кутшӧмӧс урчитӧма Административнӧй инӧд торкалӧмъяс йылысь Россия Федерацияса кодекслӧн 9.16 статьяса 10 юкӧнӧн, административнӧй мыждӧм индӧм йылысь оланпас серти вынсялӧм шуӧмлӧн абутӧмлун


”.
